CYNGOR EGLWYSI RHYDDION CYMRU                -              MAI 19eg  2015
Materion Addysg

Wrth ymddeol o swydd Ysgrifennydd Materion Addysg Cyngor Eglwysi Rhyddion Cymru.  Hoffwn gydnabod y fraint a’r pleser yr wyf wedi ei gael ers 1999 yn cyflawni’r gwaith a’r cyd weithrediad parod a gefais gan wahanol swyddogion yng Nghymru a Llundain dros y cyfnod. Rwy’n hynod o falch i chi dderbyn fy awgrym o olynydd sy gyda’i gefndir addysgol yn debyg iawn i mi ond  iddo wneud ei raddau diwinyddol yn Y Coleg Diwinyddol yn Aberystwyth a phrifysgol Birmingham. Mae wedi ymddeol o Brifysgol Cymru Y Drindod Dewi Sant  gan orffen ei yrfa yno fel Cyfarwyddwr TAR Uwchradd yr Ysgol Addysg.  Wrth gwrs mae’n flaenor a phleser felly yw cael dymuno’n dda i  Mr Vaughan Salisbury. Rwy’n siŵr y caiff groeso twymgalon gennych a’r un cyd weithrediad ag yr wyf i wedi’i gael dros y blynyddoedd. Mae’n ofid gennyf nad wyf yn gallu bod yna gyda chi ar yr 19eg ond mae’n gwrthdaro gyda Sasiwn Môn sydd gyda dau gyfarfod ar y 19eg a thri ar yr 20fed. 

Materion

1 Adroddiad Donaldson (Dyfodol Llwyddiannus) a‘r Sgwrs Fawr - eto fe yrrwyd  manylion trwy e bost i aelodau’r Cyngor ond gan fod y cyfnod ymgynghori yn gorffen ar Fai 8fed nid oedd yn bosib cael trafodaeth cyn hynny. Paratois Ymateb a’i yrru i’r cadeirydd i’w arwyddo a’i yrru ymlaen os oedd yn hapus gyda’r cynnwys.
2. Datganiad gan ESTYN  (i)  dylem lawenhau a datgan ein gwerthfawrogiad  i ESTYN am eu nodyn yn atgoffa eu harolygwyr y dylai  “pob adroddiad arolwg ysgolion gynnwys sylw gwerthusol ar ansawdd y ddarpariaeth ar gyfer  datblygiad ysbrydol, moesol, cymdeithasol a diwylliannol y disgyblion. Mae hyn yn ofyn statudol”

Mae’n bwysig bod aelodau CYSAGau sy’n cynrychioli ‘r Eglwysi Rhyddion yn dal sylw ar hyn ac yn sicrhau ei fod yn digwydd. Mae’r un peth yn wir am aelodau o Lywodraethwyr ysgolion.

3. Ffydd yn yr Awdurdodau lleol - dylem longyfarch Jim Stewart  ar ei arolwg o’r cyswllt oedd yn bodoli rhwng awdurdodau lleol a grwpiau ffydd. Roedd yn amlwg mai trwy’r sector addysg a’r CYSAGau y gwelwyd y ffordd i ymateb i’r arolwg. Cafwyd ymateb gan bob un o’r 22 awdurdod ac roedd amrywiaeth mawr yn yr ymatebion. Roedd Caerfyrddin, Merthyr a Thorfaen yn dangos cyswllt arbennig o uchel tra’r  roedd Pen-y-bont a Mynwy yn mynegi nad oedd dim cyswllt penodol gydag eglwysi na grwpiau ffydd eraill ychwaith.   Copi llawn gan:  j.stewart@eauk.org 
4. Pwyllgor Addysg Eglwysi Rhyddion (Cymru a Lloegr) (i)  Mynychais y cyfarfod yn Llundain ar  18fed o Fawrth. (ii) Cefais gyfle gyflwyno materion 1, 2, a  3 uchod. (iii) Soniais am apwyntiad Y Parch Gethin Rhys a’i rôl mewn perthynas â’r Pwyllgor. (iv)  Roeddent yn hapus bod Vaughan Salisbury yn fy olynu a hynny o Fedi ymlaen gan mai dyna eu trefn nhw. (v) Cafwyd adroddiad interim gan Stephen Heap ar “Project Addysg Uwch” a bydd yr adroddid terfynol yn cael ei gyflwyno i Grŵp yr Eglwysi Rhyddion ym Mai..(vi) Derbyniwyd dogfen 4 td gan yr Higher Education Policy Institute yn dwyn y teitl “Election Briefing”. (vii) Derbyniwyd dogfen 3 td yn nodi prif bwyntiau cyfarfod Cyngor Addysg Grefyddol Lloegr a Chymru oedd yn cynnwys llythyr arbennig o gefnogol i addysg grefyddol a CYSAGau gan Yr Arglwydd Nash. (viii) Cafwyd adroddiad am y gwaith mewn Addysg Bellach a nodwyd y problemau gan nad oedd crefydd yn statudol yn y sector hwnnw. Rhannwyd llyfryn(32td) yn dwyn y teitl “The ‘S’ Word” (Spirituality in the Learning and Skills Sector”) sy’n arbennig o ddiddorol a defnyddiol.(gweler:www.fbfe.org.uk) 

Cyfarfodydd nesaf : 17 Mehefin a 21 Hydref.  Rwyf i’n bwriadu mynychu’r cyfarfod ym Mehefin ac mae Vaughan wedi nodi dyddiad Hydref yn ei ddyddiadur o.

